
जिसका उत्‍तर सोमवार 03 दिसम्‍बर, 2012 को दिया जाएगा
स्‍पाट कमोडिटी एक्‍सचेंजों की अवैध गतिविधियां 

963.
श्री सुखेन्‍दु शेखर राय:

क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क)
क्‍या यह सच है कि कुछ अग्रिम संविदा (विनियमन) अधिनियम हाजिर पण्‍य विनिमय बाजार का उल्‍लंघन करते हुए भावी सुपुर्दगी आधार पर पण्‍य संविदाएं पेश कर रहे हैं;
(ख)
क्‍या सरकार ने इस संबंध में कोई जांच करवाई है अथवा कोई प्रतिवेदन तैयार करवाया है और यदि हां, तो तत्‍संबंधी ब्‍यौरा क्‍या है; 

(ग)
क्‍या इन अवैध गतिविधियों पर रोक लगाने के लिए कोई विनियामक कार्रवाई करने पर विचार किया जा रहा है;
(घ)
क्‍या वस्‍तुओं की वास्‍तविक सुपुर्दगी किए बिना ‘आश्‍वासित प्रतिफल’ के आधार पर वस्‍तुओं के वित्तयन की पेशकश की जा रही है; और 
(ड.)
क्‍या इसके परिणामस्‍वरूप गैर‑बैंककारी वित्‍तीय कंपनी संबंधी अवैध लेन‑देन नहीं हो रहा है?

उत्‍तर

उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)

(प्रो0 के0 वी0 थॉमस)

(क) और (ख): दो इलैक्‍ट्रोनिक स्‍पॉट एक्‍सचेंज नामत: नेशनल स्‍पॉट एक्‍सचेंज और एन सी डी ई एक्‍स स्‍पॉट एक्‍सचेंज भावी संविदाओं की सेवाएं प्रदान कर रहे हैं।  दोनों एक्‍सचेंजों को दिनांक 05.06.2007 की अधिसूचना के अनुसार अग्रिम संविदा (विनियमन) अधिनियिम, 1952 की धारा 27 के तहत छूट प्रदान की गई है।

नेशनल स्‍पॉट एक्‍सचेंज लिमिटेड द्वारा प्रस्‍तुत किए गए व्‍यापार आंकड़ों की समीक्षा के पश्‍चात, वायदा बाजार आयोग जिसे इस कार्य के लिए पदनामित किया गया है, ने विभाग को, दिनांक 5 जून, 2007 की अधिसूचना की कुछ अनुबद्ध शर्तों जिनके तहत धारा 27 के अधीन नेशनल स्‍पॉट एक्‍सचेंज लिमिटेड को एक दिवसीय अग्रिम संविदा के लिए छूट दी गई थी, का अनुपालन न करने की सूचना दी है। वायदा बाजार आयोग ने पाया कि एक्‍सचेंज, विक्रेता के पास स्‍टॉक होने या न होने को सत्‍यापित किए बिना ही एक्‍सचेंज प्‍लेटफार्म पर व्‍यापार की अनुमति दे देता है जिसके प्रभाव से सदस्‍यों द्वारा छोटी बिक्री को स्‍वीकृति देनी पड़ती है। वायदा बाजार आयोग ने यह भी पाया है कि एक्‍सचेंज प्‍लेटफार्म पर व्‍यापारित संविदाओं, जिनका निपटान अवधि 11 दिनों से अधिक हो गैर‑हस्‍तांतरणीय विशिष्‍ट वितरण संविदा है जो कि अग्रिम संविदा (विनियमन) अधिनियम, 1952 के उपबंधों का उल्‍लंघन है।
(ग):
एन एस ई एल को दिनांक 05.06.2007 की अधिसूचना में उल्लिखित शर्तों का अनुपालन न करने के लिए एक कारण बताओ नोटिस जारी किया गया था।  एन एस ई एल ने इस नोटिस का उत्‍तर प्रस्‍तुत किया है, जिसकी जांच सरकार द्वारा की जा रही है।

(घ) और (ड.): वायदा बाजार आयोग द्वारा एक शिकायत प्राप्‍त हुई है कि नेशनल स्‍पॉट एक्‍सचेंज लिमिटेड के एक सदस्‍य द्वारा खुदरा निवेशकों को आशाजनक निश्चित रिटर्न निवेश स्‍कीम का व्‍यापार किया गया है।  दिनांक 5 जून, 2007 की अधिसूचना जिसके तहत धारा 27 के तहत नेशनल स्‍पॉट एक्‍सचेंज लिमिटेड को छूट दी गई थी, की उल्लिखित शर्तों में से एक के अनुसार, दिन के अंत तक व्‍यापार की बकाया स्थिति वितरण में परिणत होगी। वायदा बाजार आयोग द्वारा इसके साथ‑साथ यह भी जांच की गई कि यह स्‍कीम शर्तों का उल्‍लंघन करती है कि नहीं।  इस स्‍कीम के संबंध में यह पाया गया कि यह एक अवैध गैर‑बैंकिंग वित्‍तीय कंपनी के लेन‑देन में परिणत है, इस मामले की जांच वित्‍त मंत्रालय के परामर्श से की जा रही है।

